
1. Жалпы ережелер

1. [bookmark: _heading=h.3znysh7]«Жасыл даму» акционерлік қоғамының артық төленген сомаларды алдағы төлемдер есебіне қайтару және (немесе) есепке жатқызу жөніндегі осы Қағидалары (бұдан әрі – Қағидалар) Қазақстан Республикасы Экологиялық кодексінің (бұдан әрі – Кодекс) 389-бабы 1-тармағының 4) тармақшасына, «Акционерлік қоғамдар туралы» Қазақстан Республикасының Заңына, Қазақстан Республикасы Үкіметінің 2021 жылғы 25 қазандағы № 763 қаулысымен бекітілген өндірушілердің (импорттаушылар) кеңейтілген міндеттемелерді іске асыру Қағидаларына (бұдан әрі – ӨКМ-ді іске асыру Қағидалары), өзге де нормативтік құқықтық актілерге, «Жасыл даму» акционерлік қоғамының Жарғысына және «Жасыл даму» АҚ-ның (бұдан әрі – Қоғам) ішкі актілеріне сәйкес әзірленді.
2.  Қағидалар өнімді (тауарларды) өндірушілер (импорттаушылар) артық төлеген сомаларды олардың жазбаша өтініштері негізінде кәдеге жарату төлемінің сомаларын алдағы төлемдер есебіне қайтару және (немесе) есепке жатқызу негіздерін, шарттарын және тәртібін, сондай-ақ кәдеге жарату төлемдерін енгізу туралы сертификаттардағы ақпаратты түзетуді жүзеге асыру шарттарын белгілейді. 
3. Артық төленген сомаларды алдағы төлемдер есебіне қайтару және (немесе) есепке жатқызу артық төленген сомалар оператордың өндірушілердің (импорттаушылардың) кеңейтілген міндеттемелерін (бұдан әрі – Оператор) Қазақстан Республикасының салық заңнамасында көзделген корпоративтік табыс салығы бойынша декларацияны есепті кезеңге ұсыну мерзіміне дейін күнтізбелік 30 (отыз) күннен кешіктірілмей расталған жағдайда жүргізіледі, оның барысында кәдеге жарату төлемі енгізіледі.

2. Артық төленген сомаларды алдағы төлемдер есебіне қайтару және (немесе) есепке жатқызу үшін негіздер

4. Алдағы төлемдер шотына қайтару және (немесе) есепке жатқызу үшін мынадай негіздер:
1) кәдеге жарату төлемінің сомасын (сомасының бір бөлігін), оның ішінде өндірушілердің (импорттаушылардың) кеңейтілген міндеттемелерін орындауға өтінімді қалыптастыру кезінде импортердің (өндірушінің) деректерді дұрыс көрсетпеуіне байланысты қате енгізу;
2) Қазақстан Республикасынан тыс жерлерде кәдеге жарату төлемі енгізілген өндірушілердің (импорттаушылардың) кеңейтілген міндеттемелері қолданылатын өнімді (тауарларды) қаптамамен қоса алғанда, өндірушілердің (тауарлардың) өнімді (тауарларды) өз бетінше өткізуі (әкетуі);
3) өндірушілердің (импорттаушылардың) кеңейтілген міндеттемелерін орындаған кәсіпкерлік субъектісінің қалдықтарды қалпына келтіру немесе кәдеге жарату жөніндегі операцияларды жүзеге асыратын тұлғаларға иелік ету құралы бойынша кәдеге жарату төлемдерін, қаптама қалдықтарын (ақау, кесу, қаптамадағы өнімнің (тауарлардың) жарамдылық мерзімінің өтуі) енгізу жолымен дербес кәдеге жаратуы болып табылады.
Оператор өндірушілер (импорттаушылар) кеңейтілген міндеттемелерді орындау шеңберінде берешегі болған жағдайда қайтаруды жүзеге асырудан бас тартады.
3. Артық төленген сомаларды алдағы төлемдер есебіне қайтару және (немесе) есепке жатқызу тәртібі мен рәсімі

5. Кәдеге жарату төлемінің артық төленген сомасын алдағы төлемдер есебіне қайтару және (немесе) есепке жатқызу өндіруші (импорттаушы) оператордың атына ұсынылған кәдеге жарату төлемінің артық төленген сомасын қайтаруды және (немесе)алдағы төлемдер есебіне есепке жатқызуды жүргізуге арналған өтініш (бұдан әрі – өтініш) бойынша жүргізіледі.
6.   Өтініш электрондық цифрлық қолтаңбамен қол қою жолымен автоматтандырылған ақпараттық жүйелер (documentolog.kz, doculite.com, e-otinish.kz) арқылы беріледі.
7.  Өтініш жеке тұлғаның немесе өндірушінің (импорттаушының) бірінші басшысының не ол уәкілеттік берген тұлғаның (заңды тұлғалар үшін) қолы қойылған еркін нысанда беріледі.
Өтініш келесі ақпаратты:
1)  өндірушінің (импорттаушының) толық не қысқартылған атауы, заңды және нақты мекенжайы, байланыс деректерін (телефон нөмірлері, электрондық пошта мекенжайлары);
2) алдағы төлемдер есебіне қайтаруға және (немесе) есепке жатқызуға жататын кәдеге жарату төлемінің сомасы;
3)  кәдеге жарату төлемінің артық төленген сомасын қайтару үшін өндірушінің (импорттаушының) банк шотының деректемелерін; 
4) оператор берген кәдеге жарату төлемін енгізу туралы сертификаттың нөмірі мен күні, оған сәйкес өтініште көрсетілген кәдеге жарату төлемінің артық төленген сомасын;
5) алдағы төлемдер шотына қайтару және (немесе) есепке жатқызу үшін негіздемені;
6) негіздемелерді растау үшін қоса беріліп отырған құжаттардың тізімін қамтуы керек.
8. Алдағы төлемдер есебіне қайтару және (немесе) есепке жатқызу үшін негіздемелерді растауға өтінішке тиісті растайтын құжаттар, сондай-ақ өндірушінің (импортердің) есеп айырысу шотының деректемелерін растайтын, қайтару жүзеге асырылатын екінші деңгейдегі банктер немесе «Қазпошта» акционерлік қоғамы берген құжат қоса берілуге тиіс.
9.  Қағидалардың 2-тарауы 4-тармағының 2) тармақшасында көрсетілген себеппен қайтарылған жағдайда төмендегі құжаттар қоса беріледі:
Өнімнің (тауарлардың) және (немесе) оның (олардың) қаптамасының экспорты жағдайында:
1) Қазақстан Республикасынан тыс жерлердегі өнімді (тауарларды) жеткізуге арналған экспорттық келісімшарт не өнімді (тауарларды) өткізу шарты; 
2)  тауарға ілеспе құжаттар:
ЕАЭО-ға мүше елдерге экспортталған тауарлар үшін – электрондық шот-фактура, көлік құжаттары (көлік жүкқұжаты, CMR халықаралық көлік жүкқұжаты), қорларды босатуға арналған жүкқұжат (бар болса); 
[bookmark: _heading=h.2et92p0]ЕАЭО-ға кірмейтін елдерге экспортталған тауарлар үшін – экспорттық кедендік декларация, көлік құжаттары, қорларды босатуға арналған жүкқұжат (бар болса).
Көлік құралдары мен өздігінен жүретін ауыл шаруашылығы техникасының экспорты жағдайында:
1) заңды тұлғалар ЕАЭО-ға мүше елдерге экспорттағандар үшін – электрондық шот-фактура, көлік құжаттары (көлік жүкқұжаты, халықаралық көлік жүкқұжаты CMR), қорларды босатуға арналған жүкқұжат (бар болса); 
2)  заңды тұлғалар ЕАЭО-ға кірмейтін елдерге экспорттағандар үшін – экспорттық кедендік декларация, көлік құжаттары (көлік жүкқұжаты, CMR халықаралық көлік жүкқұжаты ), қорларды босатуға арналған жүкқұжат (бар болса);
3) жеке тұлғалар ЕАЭО-ға мүше елдерге экспорттағандар үшін сатып алу-сату шарты, көлік құралын тіркеу туралы куәлік (бар болса), көлік құжаттары (CMR көлік жүкқұжаты немесе халықаралық көлік жүкқұжаты немесе шекарадан өткені туралы талон немесе Қазақстан Республикасы Ұлттық қауіпсіздік комитетінің Шекара қызметінен Қазақстан Республикасының шекарасын кесіп өту фактісін растайтын хат), қабылдау - тапсыру актісі (бар болса);
4) жеке тұлғалар ЕАЭО-ға кірмейтін елдерге экспорттағандар үшін экспорттық кедендік декларация, көлік құжаттары (көлік жүкқұжаты, CMR халықаралық көлік жүкқұжаты ).
Қағидалардың 2-тарауы 4-тармағының 2) тармақшасына сәйкес көлік құралдары бойынша артық төленген сомаларды қайтару үшін көлік құралдарын мемлекеттік тіркеудің бірыңғай ақпараттық жүйесінде Қазақстан Республикасынан тыс жерлерге тұрақты болуға әкету себебі бойынша көлік құралын есептен шығару туралы белгінің болуы міндетті шарт болып табылады.
10.  Қағидалардың 2-тарауы 4-тармағының 2) тармақшасына сәйкес көлік құралдары мен өздігінен жүретін ауыл шаруашылығы техникасынан басқа тауарлар (өнімдер) бойынша ақша қаражатын қайтаруға және (немесе) есепке жатқызуға өтініш келіп түскен кезде Оператор қоршаған ортаны қорғау саласындағы уәкілетті органға кейіннен сұрау салу үшін Қазақстан Республикасының Мемлекеттік кірістер органдарына не Қазақстан Республикасының шегінен тыс жерлерге тауардың әкетілгенін растау үшін Қазақстан Республикасының Мемлекеттік кірістер органдарына сұрау салу жібереді.
Бұл ретте өтінішті қарау мерзімі Оператор қоршаған ортаны қорғау саласындағы уәкілетті органнан тиісті сұрау салуға жауап алған күнге дейін тоқтатыла тұрады.
Тауарды (өнімді) көлік құралдары мен өздігінен жүретін ауыл шаруашылығы техникасынан басқа әкету расталған жағдайда Оператор өтініште көрсетілген деректемелер бойынша ақшалай қаражатты қайтаруды және (немесе) ақшалай қаражатты алдағы төлемдер есебіне есептеуді жүргізеді.
Қоршаған ортаны қорғау саласындағы уәкілетті орган тауарды әкетуді растамаған жағдайда Оператор жазбаша нысанда ақшалай қаражатты қайтарудан бас тартады.
11. Көлік құралдары және өздігінен жүретін ауыл шаруашылығы техникасы жөніндегі Қағидалардың 2 - тарауы 4-тармағының 2) тармақшасына сәйкес ақша қаражатын қайтаруға өтініш түскен кезде кәдеге жарату төлемін енгізу туралы сертификат (бұрын – төлемнің толықтығы туралы құжат) жойылады және осы көлік құралы қайта тіркелген жағдайда жоғарыда көрсетілген құжаттың күшін жою және кәдеге жарату төлемін төлеу қажеттілігі туралы ақпараты бар тиісті уәкілетті мемлекеттік органдарға хабарлама хат жіберіледі. 
12. Артық төленген сомалар Қағидалардың 2-тарауы 4-тармағының 3) тармақшасында көрсетілген себеппен қайтарылған жағдайда растайтын құжаттар мыналар:  
1) Қазақстан Республикасының заңнамасында белгіленген нысан бойынша ресімделген кәсіпкерлік субъектісінің санаты туралы анықтама;
2) қалдықтарды басқару жөніндегі операцияларды жүзеге асыратын мамандандырылған ұйыммен шарт;
3) жарамдылық мерзімі өткен қалдықтардың (өнімнің (тауарлардың) және оның (олардың) қаптамасының, қаптама қалдықтарының (ақау, кесінділер)) кәдеге жаратылғанын растайтын, Қазақстан Республикасының бухгалтерлік есеп және қаржылық есептілік туралы заңнамасына сәйкес бекітілген нысан бойынша орындалған жұмыстар актісі;
4) Қазақстан Республикасының бухгалтерлік есеп және қаржылық есептілік туралы заңнамасына сәйкес бекітілген нысан бойынша есептен шығару актісі;
5) қаптама (ақау, кесінділер) қалдықтары пайда болған жағдайда, Қазақстан Республикасының бухгалтерлік есеп және қаржылық есептілік туралы заңнамасына сәйкес бекітілген нысан бойынша қаптамаға оралған өнімнің (тауардың) салмағын (брутто, нетто) көрсете отырып, қорларды тарапқа босатуға арналған жүкқұжатты қосымша ұсыну қажет.
12-1. Қағидалардың 3-тарауы 5-тармағына сәйкес автомобиль көлігі саласында мемлекеттік бақылауды жүзеге асыратын уәкілетті орган берген жүктерді халықаралық автомобиль тасымалдарын жүзеге асыруға рұқсат куәлігі бар көлік компаниялары импорттайтын халықаралық тасымалдаулар үшін пайдаланылатын ершікті тартқыштар үшін алдағы төлемдер есебіне артық төленген сомаларды қайтару және (немесе) есепке жатқызу, өндіруші (импорттаушы) берген өтініштің негізінде жүзеге асырылады.
Бұл ретте жүктерді халықаралық автомобильмен тасымалдауды жүзеге асыруға рұқсат куәлігі және автомобиль көлігі саласында мемлекеттік бақылауды жүзеге асыратын уәкілетті орган берген автокөлік құралына рұқсат карточкасы (жүктерді халықаралық тасымалдау), көлік құралын тіркеу туралы куәлік алдағы төлемдер есебіне қайтару және (немесе) есепке жатқызу үшін негіз болып табылады.
 Қағидалардың 12-1-тармағының бірінші және екінші бөліктері 2025 жылғы 1 қаңтарға дейінгі мерзімде берілген кәдеге жарату төлемін енгізуге арналған өтінімдерге қолданылады.
13. Оператор кәдеге жарату төлемінің артық төленген сомаларының фактісін растау үшін қажетті құжаттарды қосымша сұратуға құқылы.
14. Оператордың өтінішті қарау мерзімі ол келіп түскен күннен бастап 7 (жеті) жұмыс күнін құрайды.
15. Қарау мерзімі Оператор қосымша сұратылған құжаттарды алған сәтке дейін тоқтатыла тұрады.
16. Оператордың өндіруші (импорттаушы) ұсынған өтінішті қарау нәтижелері бойынша мынадай шешімдердің бірі қабылданады:
1) кәдеге жарату төлемінің артық төленген сомасын деректемелері өтініште көрсетілген өндірушінің (импорттаушының) есеп шотына қайтару;
2) өндірушіні (импорттаушыны) бұл туралы жазбаша нысанда хабардар ете отырып, кәдеге жарату төлемінің артық төленген сомасын есепке жатқызуға қабылдау;
3) өндірушіні (импорттаушыны) бұл туралы бас тарту себептерін көрсете отырып, жазбаша нысанда хабардар ете отырып, алдағы төлемдер есебіне қайтарудан және (немесе) есепке жатқызудан бас тарту.
Оператор кәдеге жарату төлемінің артық төленген сомасын алдағы төлемдер есебіне қайтаруды және (немесе) есепке жатқызуды ұлттық валютада жүргізеді.

4. Кәдеге жарату төлемдерін енгізу туралы сертификат деректерін түзету

17. Кәдеге жарату төлемін енгізу туралы сертификаттағы деректердің тауарға (өнімге) растайтын құжаттардағы деректермен сәйкес келмеуі анықталған кезде (VIN-код, өндіріс жылы, өндіріс елі, көлемі/салмағы/техникалық рұқсат етілген ең жоғары массасы/қозғалтқыштың номиналды қуаты/тауардың салмағы, тауардың СЭҚ ТН коды) өндірушілер (импорттаушылар) түзету қажеттілігінің себептерін көрсете отырып, оператордың сайтындағы жеке кабинетте тауарға (өнімге) түзетуге өтінім береді. 
18. Түзетуге арналған өтінімге өндірушілер (импорттаушылар) түзетілетін параметрді растайтын ӨКМ-нің іске асыру қағидаларына сәйкес кәдеге жарату төлемін төлеу үшін қажетті құжаттарды қоса береді.
19. Кәдеге жарату төлемін енгізу туралы сертификатты түзетуге өтінім қабылдамауға мыналар:
1) ӨКМ-нің іске асыру қағидаларына сәйкес растайтын құжаттардың болмауы;
2) электрондық цифрлық қолтаңбаның көмегімен қол қойылған түзетуге арналған өтінімде түзетуге арналған өтініштің болмауы;
3) Қазақстан Республикасы Ішкі істер министрлігі Әкімшілік полиция комитетінің базасындағы мәліметтерге сәйкес тіркеу есебінде тұрған, кәдеге жарату төлемін енгізу туралы сертификатта сәйкестендіру нөмірі дұрыс көрсетілмеген көлік құралы (бұрын – төлемнің толықтығы туралы құжат);
4) өздігінен жүретін ауыл шаруашылығы техникасының сәйкестендіру нөмірінің 2-ден (екі) артық таңбасын түзету;
5)  кәдеге жарату төлемінің сомасы ұлғаю жағына қарай өзгерген жағдайда қосымша ақының болмауы негіз болып табылады.

5. Қорытынды ережелер

20. Қағидалар Қоғам Басқармасы оларды бекіткен күннен бастап күшіне енеді және қолданысқа енгізіледі. Қағидаларға өзгерістер мен толықтырулар Қазақстан Республикасының заңнамасына және Қоғамның Жарғысына сәйкес енгізіледі. 
21. Егер Қазақстан Республикасының заңнамасын, Қоғам Жарғысын және қоғамның өзге де ішкі актілерін өзгерту нәтижесінде Қағидалардың жекелеген нормалары оған қайшы келсе, Қағидалар Қазақстан Республикасының қолданыстағы заңнамасына, Қоғамның Жарғысына және өзге де ішкі актілеріне қайшы келмейтін бөлігінде қолданылады. 
22. Қағидалардың жекелеген нормаларының жарамсыздығы тұтастай алғанда басқа нормалар мен Қағидалардың жарамсыздығына әкеп соқпайды.

